
1. PENDAHULUAN

1.1 Majlis Perbandaran Pengerang sentiasa berusaha menerapkan serta
memperkukuhkan nilai-nilai integriti dan mengamalkan sikap amanah di dalam
segala urusan perniagaannya berteraskan kepada prinsip Amal Makruf Nahi

Mungkar.

1.2 Anggota pekerja dan pihak luar yang berurusan dengan Majlis Perbandaran
Pengerang dan syarikat di dalam kumpulan diminta tidak mengambil mudah dan
memandang ringan terhadap inisiatif ini kerana Majlis Perbandaran Pengerang
dan syarikat di dalam kumpulan juga mengamalkan “Zero Tolerance” dan tidak
teragak-agak untuk mengambil tindakan secara punitif atau tatatertib terhadap

mana-mana pihak yang melanggar Polisi Tiada Hadiah dan Keraian ini.

2. DEFINISI HADIAH DAN KERAIAN

‘Hadiah” atau “sumbangan” bermaksud apa-apa perkara berbentuk zahir atau
selainnya termasuk:

i harta alih seperti wang tunai, mata wang kripto, syer, saham, tiket loteri,

debentur, bon atau sekuriti lain, peralatan dan kelengkapan, kenderaan,

barang kemas, perabot, hamper, perhiasan, cenderamata atau harta intelek;

ii. harta tak alih seperti tanah, tempat kediaman atau bangunan; atau

ii.  keistimewaan (privilege) atau perkhidmatan seperti pakej percutian, keahlian
kelab, hiburan, aktiviti sukan dan riadah, diskaun, rebat, komisen, lesen,

penyelenggaraan rumah atau baik pulih kenderaan.

3. TUJUAN POLISI TIADA HADIAH DAN KERAIAN

3.1 Untuk mewujudkan budaya tidak menerima apa-apa hadiah atau keraian
sebelum, semasa atau selepas menunaikan tanggungjawab (melaksanakan

tugasan) daripada mereka yang ada urusan rasmi dengan anggota pekerja.

3.2

3.3

Untuk mengelakkan anggota pekerja berada dalam keadaan serba salah
semasa membuat sesuatu keputusan atau mengelak dari berlaku "conflict of

interest".

Untuk mengelakkan tohmahan dari mana-mana pihak bahawa hadiah atau
keraian yang diterima adalah rasuah yang boleh menjejaskan nama baik dan

reputasi Majlis Perbandaran Pengerang dan syarikat di dalam kumpulan.

LARANGAN MEMBERI DAN MENERIMA HADIAH DAN / ATAU KERAIAN

Anggota pekerja dilarang daripada menerima atau memberi hadiah dan/atau keraian

dalam keadaan berikut:-

Sekiranya berkaitan dengan urusan rasminya menerima hadiah dan/atau
keraian dalam bentuk, amaun atau nilainya tidak sepadan dengan maksud

hadiah dan/atau keraian itu diberi.

Membenarkan pasangannya (sama ada isteri atau suaminya) atau mana-mana

orang lain untuk menerima atau memberi bagi pihaknya, secara langsung atau

tidak langsung, apa-apa hadiah atau keraian (sama ada dalam bentuk zahir

atau selainnya) daripada atau kepada mana-mana persatuan, badan

perseorangan atau kumpulan orang jika;

a) Penerima atau pemberian hadiah dan/atau keraian itu mempunyai kaitan
dengan apa-apa cara sekalipun dengan pelaksanaan urusan rasmi

anggota pekerja itu; dan

b) Bentuk, amaun atau nilai hadiah dan/atau keraian itu tidak sepadan
dengan maksud hadiah dan/atau keraian itu diberikan ataupun dalam

bentuk bahan yang cepat rosak.

Barang yang cepat rosak dan tidak tahan lama seperti sayur-sayuran, buah-

buahan, kuih-kuih, minuman ringan, bunga dan sebagainya.

Anggota pekerja adalah dilarang menerima tawaran tambang  dan

penginapan percuma dari syarikat-syarikat pembekal dalam menunaikan

sebarang urusan rasmi. Segala perbelanjaan bagi tambang dan penginapan untuk

pelaksanaan urusan rasmi akan ditanggung oleh Majlis Perbandaran Pengerang dan

syarikat di dalam kumpulannya.

PENERIMAAN HADIAH DAN/ATAU KERAIAN YANG MENJADI KESALAHAN

5.1

5.2

5.3

Hadiah dan/atau keraian yang diterima atau diminta dengan niat rasuah

(corrupt or with corrupt intention) adalah diambilkira sebagai satu dorongan
atau upah kepada anggota pekerja tersebut bagi melakukan atau tidak
melakukan atau kerana telah melakukan sesuatu perbuatan berhubung

dengan hal-ehwal atau urusan dalam menjalankan urusan rasminya.

Orang yang memberi hadiah dan/atau keraian itu mempunyai hubungan atau
kaitan atau terlibat dengan urusan rasmi anggota pekerja itu sendiri atau
dengan urusan rasmi mana-mana anggota pekerja di bawahnya dan
pemberian serta penerimaan itu tidak dibuat dengan suci dan dengan satu niat

jenayah ; atau

Hadiah dan/atau keraian itu diterima dengan niat jenayah daripada seseorang,
yang anggota pekerja itu ketahui telah, sedang, atau mungkin ada kena
mengena dalam apa-apa urusan yang telah dijalankan, atau yang akan

dijalankan oleh anggota pekerja tersebut.

HADIAH ATAU KERAIAN YANG BOLEH DITERIMA

Dalam keadaan tertentu anggota pekerja dibenarkan menerima pemberian hadiah

dan/atau keraian, tertakluk kepada kelulusan Ketua Jabatan jika:-

Seseorang anggota pekerja berasa ragu-ragu tentang sama ada bentuk, amaun
atau nilai hadiah yang diterima olehnya atau keraian yang disediakan untuknya

adalah sepadan dengan maksud hadiah dan/atau keraian itu diberikan;

Hal keadaan menyebabkan sukar bagi seseorang anggota pekerja untuk
menolak sesuatu hadiah dan/atau keraian yang bernilai, yang penerimaannya

dilarang oleh garis panduan ini

10.

KEWAJIBAN UNTUK MELAPORKAN TRANSAKSI PENYOGOKAN

Anggota pekerja Majlis Perbandaran Pengerang dan syarikat di dalam kumpulan
diingatkan tentang peruntukan Seksyen 25 Akta Suruhanjaya Pencegahan Rasuah
2009 iaitu tanggungjawab untuk melaporkan kepada Suruhanjaya Pencegahan
Rasuah Malaysia sekiranya mereka diberi, dijanjikan atau ditawarkan apa-apa
suapan. Adalah menjadi kesalahan yang boleh membawa hukuman denda atau

dipenjarakan jika gagal melaporkan transaksi ini.

PEMBERIAN HADIAH OLEH MAJLIS PERBANDARAN PENGERANG DAN
SYARIKAT DI DALAM KUMPULAN DALAM MAJLIS RASMI

Tidak digalakkan memberi hadiah kepada para tetamu khas yang merasmikan atau
yang terlibat dalam apa-apa maijlis rasmi. Walaupun demikian jika hadiah itu didapati
perlu diberi atas sebab-sebab tertentu maka pemberian itu bolehlah dibuat tetapi
pemberian hadiah itu hendaklah berbentuk “plagque” yang tidak mahal harganya,

‘pennant’, barang-barang yang dihasilkan sendiri oleh Majlis Perbandaran Pengerang.

TANGGUNGJAWAB KETUA JABATAN

Ketua Jabatan boleh meminta anggota pekerjanya memberi penjelasan sekiranya beliau
meragui apa-apa penerimaan hadiah dan/atau keraian oleh mana-mana anggota
pekerjanya. Ketua Jabatan juga hendaklah melaporkan kepada Ketua Pegawai Integriti
untuk dibawa ke Jawatankuasa Menilai Maklumat untuk diputuskan tindakan sewajarnya
sekiranya terdapat apa-apa pelanggaran terhadap apa-apa peraturan atau undang-undang

berkaitan penerimaan hadiah dan/atau keraian oleh anggota pekerjanya.

PEMAKAIAN

Polisi Tiada Hadiah dan/atau Keraian ini terpakai kepada semua anggota pekerja
Majlis Perbandaran Pengerang. Polisi ini adalah bertujuan untuk mengelakkan
daripada timbulnya sebarang konflik kepentingan peribadi atau wujud sebarang
persepsi berkaitan konflik kepentingan peribadi yang melibatkan mana-mana pihak
dalam sebarang urusan perniagaan atau urusan rasmi di masa akan datang di antara

Maijlis Perbandaran Pengerang dengan pihak-pihak tersebut.




